
UVOD 

Izračun vrijednosti trajnih obrtnih sredstava je pored izračuna vrijednosti osnovnih sredstava važan 
čimbenik u procjeni potrebnih ukupnih sredstava za ulaganje u poduzetnički poduhvat. Iskustvo u 
poslovanju dokazuje kako brojni poduzetnički poduhvati propadaju radi podcjenjivanja značaja trajnih 
obrtnih sredstava. Podaci potrebni za izračun dijela investicije koja se odnosi na trajna obrtna sredstva 
odnose se na buduće dogadaje. Zbog toga su to nesigurne veličine i svaki rezultat računskih operacija 
s takvim veličinama sadrži odredenu razinu nesigurnosti, tj. rizika. 



Kod donošenja odluke temeljem nesigurnom veličinom treba voditi računa o tome je li raspon u kojem 
se mogu očekivati kriterijalne vrijednosti za odlučivanje prihvatljiv ili ne. 

Kako bismo smanjili mogućnost donošenja loše odluke, kao prvo je potrebno prepoznati moguće 
uzroke rizika i kao drugo pokušati djelovati na prepoznate potencijalne uzroke neželjenih dogadaja. U 
ovom radu prikazat ćemo kako se strategija upravljanja rizicima pri ulaganju u početnu vrijednost 
trajnih obrtnih sredstava može temeljiti na rezultatima simulacije. 

POJAM, VRSTE I KARAKTERISTIKE OBRTNIH SREDSTAVA 

U obrtna sredstva se svrstavaju ona sredstva preduzeća koja predstavljaju dio imovine preduzeća čiji 
je vijek trajanja, odnosno rok vezivanja kraći od jedne godine. Izuzetak čini sitan inventar koji se 
takode uključuje u grupaciju obrtnih sredstava (razlozi su objašnjeni ranije). Prema pojavnim oblicima 
obrtna sredstva bi se mogla svrstati u tri osnovne grupe i to: 

a) obrtna sredstva u novčanom obliku , 

b) obrtna sredstva u naturalnom obliku , 

c) obrtna sredstva u prelaznom obliku. 

Obrtna sredstva u novčanom obliku čine gotovina u kasi i na računima finansijskih institucija, kao i 
ekvivaleti gotovine koji imaju kratkoročni karakter, kao što su: izdvojena sredstva posebne namjene, 
depoziti sa kratkim otkaznim rokom, čekovi, mjenice, plemeniti metali, dionice i drugi vrijednosni papiri. 

Obrtna sredstva u naturalnom obliku se javljaju u obliku zaliha koje se prema karakteristikama mogu 
klasificirati kao: 

zalihe materijala, rezervnih dijelova i sitnog inventara, 

zalihe u proizvodnji u smislu nedovršene proizvodnje, 

zalihe proizvoda (ako se radi o proizvodnom preduzeću), 

